
Pou Piblikasyon Imedya: 07/03/2024 GOUVENE KATHY HOCHUL

NEW YORK DE RETOU: GOUVENE HOCHUL SELEBRE REKIPERASYON
EKONOMIK TOTAL NEW YORK APRE PANDEMI AN KOM ETA A ATENN PLIS
PASE 8,300,000 TRAVAY NAN SEKTE PRIVE A

Done Depatman Travay Eta New York la montre 100 pousan djob sekté prive yo
rekipere depi pandemi an — done yo disponib isit la

Kwasans travay ki alimate pa sekteé kle yo tankou Edikasyon Prive & Sévis Sante,
Lwazi & Otelri, ak Sévis Pwofesyonél & Biznies

Swiv Inisyativ Siyati Gouvéné Hochul la pou ede biznis ak travayeé yo rekipere
apre pandemi an — sa enkli Plan Sekou pou Ti Biznis yo ki gen 1 milya dla ak 450
milyon dola pou pake rekiperasyon "Bring Back Tourism, Bring Back Jobs" la

Bati sou angajman Gouveéne Hochul pran pou fé New York vin pi bon Eta ki pi
favorab pou travayeé yo ak biznis yo nan nasyon an

Gouvené Kathy Hochul jodi a te selebre rekiperasyon ekonomik total New York apre
pandemi an apre piblikasyon done Depatman Travay (Department of Labor, DOL) Eta
New York la ki montre yon kantite travay total nan sekté prive a ki totalize 8,346,200
djob — ki se nivo reko ki pi wo. Dapre nouvo done yo, New York te jwenn

47,000 djob nan sekté prive an janvye 2024 ak sekté kle tankou Edikasyon Prive

ak Sévis Sante, Lwazi ak Otelri, ak Sévis Pwofesyonél ak Biznis k ap alimate kwasans
travay. An jeneral, eta a te rekipere 1,935,600 djob nan sekté prive depi nan moman
pik pandemi an nan mwa avril 2020 |é djob nan tout eta a te desann nan 6.4 milyon djob
sélman nan 30 ane. Etap sa a swiv inisyativ siyati Gouvene Hochul la pou ede biznis ak
travayé yo retabli apre pandemi an — ki gen ladan yon Plan Sekou pou Ti Biznis (Small
Business Rescue Plan) yo ki gen 1 milya dola ak 450 milyon dola paké rekiperasyon
"Bring Back Tourism, Bring Back Jobs" — epi li bati sou angajman Gouvéneé a pou fe
New York vin pi bon Eta ki pi favorab pou travaye yo ak biznis yo nan nasyon an.

"Ak djob ki nan yon nivo reko atravé eta a, ekonomi New York la pa jis rekipere — li te
konplétman transfome", Gouvéné Hochul te deklare. "Biznis yo ap fleri, Nouyoké yo
ap retounen nantravay, epi gras ak yon gwo pake sekou ekonomik mwen te anonse nan
premye mwa yo mwen te antre an fonksyon, kominote nou yo pi solid ak pi dinamik
pase anvan. New York de retou, epi avek rekiperasyon istorik nou an ak 8.3 milyon djob

ki bat rekd, administrasyon mwen an ap vanse pou | kontinye kreye djob ki byen peye k
ap ede Nouyoké yo bati yon avni isit la nan eta nou an."

Komisé Depatman Travay Eta New York la, Roberta Reardon, te deklare, "Mwen
remesye Gouvené Hochul pou inisyativ avanse ki te akselere rekiperasyon ekonomik, Ki
te kreye opotinite karyé pou Nouyoke yo, epi ki te sipote biznis yo nan tout eta a. Mwen
ankouraje moun k ap chéche travay pou yo pran avantaj de sévis solid nou yo pou nou
ka ede konekte yo ak karyé yo pral renmen."

Nouvo Done Travay

NYSDOL jodi a pibliye nouvo done djob mansyel, ki montre yon ogmantasyon 0.6
pousan nan travay nan sekte prive depi desanm 2023 ak yon ogmantasyon 0.2 pousan
depi janvye 2023. Kwasans lan te alimante pa sekté kle yo tankou Resous Natirél ak
Min (6.1 pousan), Edikasyon Prive & Sévis Sante (4.4 pousan), Lwazi & Otelri (4.7
pousan) ak Finans (1.3 pousan). Anplis de sa, to chomaj nan tout eta a te diminye a 4.5
pousan.

Kwasans djob sekté prive te distribye atravé Eta New York soti janvye 2023 rive janvye
2024 avék pi gwo pousantaj kwasans nan Ithaca (6.4 pousan), Watertown-Fort Drum (5
pousan), Kingston (4.1 pousan) ak Glen Falls (2.5 pousan). Kantite total travay sekté
prive Vil New York te ogmante tou pa 1.7 pousan pou rive 4,091,700 djob sekte prive
nan Long Island te ogmante de 1.8 pousan pou rive 1,129,100 djob.

Done travay chak mwa NYSDOL yo disponib isit |a.

Pake Rekiperasyon apre Pandemi Gouvéené Hochul la

Gouvené Hochul te priyorite rekiperasyon ekonomik New York depi nan kbmansman
administrasyon li a ep li te lanse inisyativ siyati pou ede biznis ak anplwaye yo retabli
apre pandemi an. Nan kad Bidjé ane fiskal 2023 a, Gouvéné a te jwenn

finansman pou yon Plan Sekou pou Ti Biznis ki koute 1 milya dola pou bay soulajman
taks ak repons sible pou bezwen ti biznis yo. Plan Sekou Gouvéné a te enkli yon
Pwogram Sibvansyon pou Rekiperasyon Ti Biznis pandan Pandemi COVID-19 (COVID-
19 Pandemic Small Business Recovery Grant Program) ki koute 800 milyon dola pou
sipote ti biznis ak mikwo-biznis yo te abandone nan inisyativ rekiperasyon biznis federal
yo, ki finalman te sévi plis pase 40,000 biznis New York.

Jis kek mwa apre li fin antre an fonkyon, Gouvéne a te anonse tou yon Pake
Rekiperasyon Inklizif nan sekté Touris la ki se Retounen ak Touris, Retounen ak Travay
yo (Bring Back Tourism, Bring Back Jobs) ki koute 450 milyon dola pou sipote endistri
touris New York la — youn ki pi frape pa pandemi an — epi ede anplwaye sekte touris yo
retounen travay. Pake a te enkli 100 milyon dola pou Fon Rekiperasyon Travayé Touris,
yon Pwogram Sibvansyon Touristik pou Retounen Travay ki gen 100 milyon dola, yon
Pwogram Sibvansyon Meet in New York ki gen 25 milyon dola, yon envestisman 25
milyon dola nan maketing | LOVE NY, ak 200 milyon dola nan Pwogram Sibvansyon
Finansman Demaraj pou biznis nan etap demaraj yo ki afekte pa pandemi an.

Gouvéné Hochul te sekirize 16t gwo envestisman tou pou sipote biznis ak travayé atrave
rekiperasyon ekonomik New York la. Nan kad Bidjé ane fiskal 2023 a, Gouvéneé a te
idantifye 2 milya dolanan rezév finansman pandemi an pou sipote pwogram yon sél fwa,
ki pa renouvlab pou leve Nouyoke yo ki te frape pi di akdoz pandemi an. Gouvéné a te
defann tou aveék sikse plis pase 550 milyon dola nan sibvansyon federal pou
rekiperasyon apre pandemi an atrave Inisyativ Kredi pou Ti Biznis Eta yo (State Small
Business Credit Initiative, SSBCI).

Senaté Eta a, Sean M. Ryan, te deklare, "Jodi a, gen plis moun ki travay nan New
York pase anvan, epi se yon bagay pou nou selebre. Nou soti lwen nan pandemi an
pou nou rive la, men done yo montre ke eta nou an ap vanse. Travay ap ogmante,
enflasyon an ap bese, epi nouvo ti biznis ap ouvri pot yo. Antanke Prezidan Komite
Sena Eta New York la sou Komés, Devlopman Ekonomik, ak Ti Biznis, mwen rete
konsantre sou efd kontinyél nou yo pou n bati sou pwogré ekonomik sa a pou asire yon
avni ki pi briyan pou tout Nouyoke yo."

Manm Asanble Al Stirpe te deklare, "Antanke prezidan Kominte sou Deviopman
Ekonomik, Kreyasyon Djob, Kome ak Endistri Asanble a, mwen kontan anpil pou deske
Eta New York te fé yon rekiperasyon ekonomik total ak 100% djob sekté prive yo te
rekipere depi pandemi an ak gwo kwasans travay nan edikasyon, sante, otelri, finans,
sevis pwofesyonel, ak sévis biznis. Inisyativ Gouvéneé a pou envesti nan ti biznis, touris,
ak djob te garanti yon avni pi bél pou travaye yo ak pwopriyeté biznis yo nan New York
Santral ak nan tout Eta New York."

Chef Egzekitif Konte Monroe a, Adam Bello te deklare, "Rekiperasyon ekonomik
konplé New York apre pandemi COVID-19 la se yon etap enpotan ki merite selebre!
Anfaz estratejik Gouvené Kathy Hochul te bay sou ekipe pwopriyete ti biznis yo, rajeni
sekté touris nou an, pwoteje travayeé yo ak kiltive yon anviwonman ki pi akeyan pou
biznis yo te transfome defi nou yo an opotinite ak péspektiv pou plis kwasans. Fos
ekonomi nou an mete aksan sou fos detéminasyon kolektif nou an pou asire yon
ekonomi rezistan k ap fleri pou tout Nouyoke yo. Avék lidéchip kontinyé | Gouvené
Hochul ak angajman pou inovasyon, mwen pa gen dout nan lavni nou an ranpli ak
kwasans, opotinite ak pwosperite."

Majistra Vil Ithaca, Rob Cantelmo, te deklare, "Chif travay sa yo se yon temwayaj sou
rezistans ak dinamis Nouyoké yo. Gras ak lideéchip Gouvéné Hochul, n ap kontinye yon
rekiperasyon solid epi n ap raple mond lan poukisa New York se youn nan pi bon kote
pou fé biznis. Kounye a li & pou nou twouse manch chemiz nou epi konstwi lojman ki
neseseé pou sipote travaye ak biznis nou yo epi kontinye tandans pozitif sa a."

Majistra Vilaj Watkins Glen lan Laurie DeNardo, te deklare, "Vilaj Watkins Glen
konsiderableman byen jere nivo anplwaye yo pandan pandemi an akdz ekipman ki nan
zon nou an, tankou bel Pak Eta Watkins Glen nou an. Eta New York sou wout
rekiperasyon pandemi an epi chif sa yo nan tout eta a montre sa. Nan Konte Schuyler,
nivo touris nou yo ak kwasans travay yo te elaji apre pandemi an epi kominote nou an
ap pwospere."



Ajanda Devlopman Ekonomik Gouvéné Hochul la

Rekiperasyon istorik epidemi New York la reflete angajman pi laj Gouvene Hochul pran
pou f& New York vin eta ki pi akeyan nan nasyon an pou biznis ak travaye yo, epi kbm
yon pati nan angajman sa a, Gouvéneé a te adopte yon ajanda inovasyon global pou
konstwi endistri k ap emeéje yo nan New York la. Gouvéné Hochul te siyen lejislasyon
istorik Green CHIPS New York pou estimile rechéch, devlopman ak fabrikasyon semi-
kondikte nan Eta New York epi li te anonse yon patenarya 10 milya dola pou pote
rechéch pis pwochén jenerasyon an nan Konpleks NanoTech Albany NY CREATES la.
Gouveéne a te kontinye avanse yon Inisyativ Syans Lavi ki koute 620 milyon dola pou
sipote inovasyon nan rechech byomedikal. Ak atravée envestisman estratejik tankou
inisyativ Battery-NY 113.7 milyon dola, Gouvéné Hochul te ankouraje kwasans
dirabilite, teknoloji vet, ak ekonomi estokaj enéji nan Eta New York.

Gouvené Hochul angaje tou pou devlope mendev New York ak ranfose filyé talan pou
prepare Nouyoke yo pou djob 21ém sék ki byen peye. Nan kad Bidjé ane fiskal 2023 a,
Gouveéne a te jwenn finansman pou kreye yon Biwo Devlopman Mendev Estratejik ki
koute 350 milyon dola ki konsantre sou amelyore pwogram ak pratik deviopman
mendeév Eta a pou pi byen aliye ak bezwen ak priyorite patwon yo jodi a. Gouvéne
Hochul te pwopoze tou yon envestisman 200 milyon dola kdm yon pati nan Bidjé
Egzekitif pou ane fiskal 2025 li a pou inisyativ Yon Sel Rezo pou Patenarya Rejyonal
sou Fabrikasyon Avanse (One Network for Regional Advanced Manufacturing
Partnerships, ON-RAMP) pou etabli yon rezo kat nouvo sant deviopman mendév sou
korido 1-90 la nan nd eta New York.

Anplis de sa, Gouvene a te kontinye sipote devlopman ekonomik lokal ak rejyonal
atravé inisyativ siyati tankou Inisyativ Revitalizasyon Anba Lavil (Downtown
Revitalization Initiative, DRI), NY Forward, Restore NY ak FAST NY.

Kathryn Wylde, Prezidant ak Direktris Egzekitif Jeneral pou Partnership for New
York City, te deklare, "Lidéchip fém Gouvéné Hochul te enspire konfyans, ankouraje
envestisman biznis ak kreyasyon djob ki te estimile rekiperasyon ekonomik atraveé Eta
New York."

Prezidan ak Direkté Egzekitif Jeneral Chanm Komeés Brooklyn (Brooklyn Chamber
of Commerce) lan, Randy Peers, te deklare, "Eta New York se youn nan kote ki pi
rezistan sou té a, epi dénye anons ke nou te rekipere 100 pousan djob ki te pédi
pandan COVID la, montre rezistans ekonomik nou an. Kominote ti biznis la bat bravo
pou lidéchip ekonomik Gouveéné Hochul pandan kék ane difisil sa yo, epi nou pa ka tann
pou nou agrandi siksé nou te fé pandan peryod rekiperasyon sa a."

Jessica Walker, ki se Prezidant ak Direktris Egzekitif Jeneral nan Chanm Komeés
Manhattan lan, te deklare, "Pandan pik pandemi la, kék moun te poze kesyon si New
York ta janm ka leve kanpe. Jodi a, nou ka kleman we ke eta nou an pi fo pase avan. Ti
biznis ak nouvo antreprené, an patikilye, ap trase wout la epi pa gen okenn dout ke
envestisman estratejik Gouvéné Hochul nan domeén sa a te jwe yon wol kle."



Direkté Egzekitif Konséy Envestisman nan Mendév Finger Lakes la, Lynn Freid, te
deklare, "Nan kominote riral yo tankou kat konte rejyon Finger Lakes, Wayne, Ontario,
Seneca ak Yates, Konsey Devlopman Mendeév Finger Lakes la rete aktif pandan
moman rekiperasyon sa a, li kontinye abode mank travayé I¢ li itilize resous ki disponib
atrave biwo Gouvene a, Depatman Travay Eta New York ak 16t resous, k ap kontinye
bay kominote nou yo resous, sip0 ak sévis. Sa enkli Sant Karye Konte nou yo ki ede
fanmi k ap travay yo idantifye opotinite fomasyon pou travay espesifik nan endistri yo
nan rejyon Finger Lakes la."

Direkté Egzekitif Pwojé MARK Peg Ellsworth, te deklare, "Nan yon rejyon tankou
Southern Tier ki depann anpil sou touris kom yon moté ekonomik, efdo Gouveéné a pou fé
touris tounen nan anviwonman apre pandemi an pwouve siksé. Ansanm ak sipo pou ti
biznis yo ak opotinite pou destinasyon anba lavil yo pwospere, sa te lakdz yon kwasans
travay dirab nan sekté prive atravé no Eta New York ak eta an antye."

Direkte Egzekitif RochesterWorks, Inc., Dave Seeley, te deklare, "Eta etap enpotan
jodi a se yon temwayaj sou rezistans ekonomi New York la - alafwa patwon nou yo ak
plizyé milyon moun ki fé pati mendév nou an. Mwen bat bravo pou Gouveéné Hochul,
nonsélman pou efd li pou ede eta nou an retabli apre pandemi an, men tou pou
envestisman istorik nan devlopman mendev li te dirije, ki pral ede asire tout Nouyoke yo
ka patisipe nan ekonomi k ap grandi nou an."

Judy McKinney Cherry, Ko-Prezidan Konséy Deviopman Ekonomik Rejyonal
Southern Tier a, ak Direkté Egzekitif, Patenarya Konte Schuyler pou Deviopman
Ekonomik (Schuyler County Partnership for Economic Development, SCOPED), te
deklare, "Konte Schuyler te afekte anpil pa pandemi 2020 la, li te pédi yon gwo
pousantaj travay, epi deklanche yon resesyon. Se yon siy fos ak rezistans nou ke nan
mwa avril 2023, nou rejwenn djob ki te pédi, epi biznis nou yo te remonte pi fo pase
anvan. Rejyon Southern Tier a ap kontinye travay sou nouvo fason inovan pou
apwoche mendév nou an epi mwen gen konfyans ke avni an briyan pou rejyon nou an
ak pou eta New York."

Ko-prezidan Konséy Deviopman Ekonomik Rejyonal Mohawk Valley a, Prezidan

Gilroy, Kernan & Gilroy Insurance, Lawrence Gilroy, te deklare, "Mwen kontan wé
chif la ranfdse engéji nou weé nan rejyon Mohawk Valley a. Mwen ap tann ak enpasyans
pou wé nou soti nan ratrape pou rive nan depase alavni."

Ko-prezidan Konséy Devlopman Ekonomik Rejyonal Mohawk Valley a, ak
Prezidan SUNY Cobleskill, Dr Marion Terenzio, te deklare, "Nan kad lidechip
Gouvéné Hochul pandan tout pandemi an kom Gouvéné adjwen nan epok la epi
kounye a kdbm Gouvéné, Eta New York pa janm sispann yon sél fwa nan pakou li pou
reprann vitalite ekonomik nou an totalman. Se sélman atravé vizyon monimantal New
York kapab reklame ak sipdote mache ekonomik sekte prive li a nan yon ti tan konsa, epi
atravé lidéchip Gouvéné a ak anplwaye egzekitif li a, se egzakteman sa ki te reyalize.
Mohawk Valley fyé pou | jwe wol pa li nan rekiperasyon sa a atravé prim Konpetisyon



Defi Konséy Devliopman Ekonomik Rejyonal 10 milyon dola ane sa a, avék konfyans ke
lidé eta nou yo pral kontinye priyorize envestisman ki ankouraje inovasyon, kreye
travay, epi asire pwosperite pou tout kominote nou yo."

Direkte Egzekitif Chanm Komeés Greater Utica a, Kari Puleo, te deklare, "Nou
ankouraje nou we chif sa yo; nou kontinye wé kwasans nan swen sante, endistri
touristik, ak sekté manifakti avanse epi yo an akd ak travay ki ouvri kounye a nan rejyon
Mohawk Valley la. Nou ankouraje moun k ap chéche travay pou yo vin f& eksperyans
nan no Eta New York kote djob ki byen peye, ansanm ak yon bon kalite lavi egziste."

Direkté Egzekitif Konséy Devlopman Mendév Herkimer, Madison, & Oneida
Counties, Inc. Alice Savino, te deklare, "Kwasans travay nan rejyon nou an pwospere
gras ak patenarya eksepsyonel nou te foje yo, pou satisfé demann patwon sekte
prensipal nou yo ak biznis k ap emeéje yo. Pwogram mendév nou yo pare pou kontinye
pwopilse kwasans rejyonal pou pi devan, kolabore sere ak anplwayeé yo, patné
kominoté yo, ak ajans eta yo pou adrese bezwen jodi a pandan y ap fome mendév
demen yo."

Denise Cavanaugh, Direktris Egzekitif, Chanm Komeés Konte Herkimer, te deklare,
"Konte Herkimer ankouraje paskke Eta New York te f& yon rekiperasyon ekonomik total
ak travay sekté prive yo depi pandemi an gras ak efdo Gouvéné a nan Devlopman
Ekonomik. Nou kontan déske Vilaj Herkimer resevwa yon DRI 10 milyon dola epi nou
pa ka tann pou n vin yon pi gwo lye touristik."

Prezidan 43North, Colleen E. Heidinger, te deklare, "43North rekonesan pou sipo
kontinyel Eta New York ak Gouvené Kathy Hochul, ki ane pase a te renouvle angajman
finansye eta a nan pwogram akseleraté nou an, pou asire ke 43North ka kontinye
ankouraje dinamis ekonomik epi ajoute 1,000+ djob nou deja kreye nan rejyon Lwes
New York la. Gouvéné Hochul te defann epi rekonét ekosistém teknoloji ak inovasyon
an kom yon katalizé pou rezijans Buffalo, epi avek sipo li, nou pa ka tann pou nou kreye
plis opotinite ak djob nan rejyon an."

